
 

Nytt frå folkemusikklaget! 

Godt nytt år til alle folkemusikkvener! Vi trur på eit meir normalt år, med møtestader, konsertar, 

kappleikar, spel og dans slik vi vil ha det. Heilt dit er vi ikkje enno, så vinteren og våren ber framleis  

preg av avlysningar og endringar. 

Årsmøte HFL: Dette reknar vi med å halda , dato er sett til 7.mars. Om det let seg gjennomføra som 

fysisk møte eller om det blir i form av nettmøte må vi koma attende til når det nærmar seg.  NB: 

saker laga vil ha opp må meldast inn til styret innan 31. januar , jfr.utsend påminning. 

Kappleikar m.v.:Hordakappleiken er vanlegvis halden i mars. Det er kort tid dit, og svært usikkert. 

Styret har difor vedteke å avlysa Hordakappleiken 2021.  Det er og fleire andre arrangement som er 

avlyst,  t.d. Blømingsfestivalen som brukar vera i mai. 

Vestlandskappleiken er til hausten, og då bør det vera råd halda den om lag som normalt. Hordaland 

har ansvaret , og vi oppmodar difor laga å melda seg som arrangør av Vestlandskappleiken 2021!  

Samarbeid med Sogn og fjordane folkemusikklag: Det har gjennom 2020 vore god kontakt mellom 

områdelaga, og S&fj.hadde sak oppe på sitt årsmøte 1. nov., og med flg.vedtak: 

«Indre Sunnfjord og Fjelljom spelemannslag kom med nytt framlegg til vedtak som vart samrøystes 

vedteke : 

Årsmøtet i Sogn og Fjordane folkemusikklag ber styret sette ned ei arbeidsgruppe på 2 personar, der 

leiaren er ein av dei. Desse skal saman med 2 personar frå Hordaland folkemusikklag greie ut fordelar 

og ulemper med ulike framtidige samhandlingsalternativ innan utgongen av 2021. Dette skal så vera 

med å gje grunnlag for eit endeleg vedtak om framtidig struktur på årsmøte i 2022. Framlegget frå 

Naustedalen spelemannslag vert etter dette utsett til årsmøtet 2022.»   

HFL fylgjer opp dette vedtaket, og i det vidare arbeidet vil Åslaug Timenes Bell   og Per  Øyvind 

Tveiten frå styret delta.  Arbeidet med dette blir og lagt fram som sak for HFL sitt årsmøte 7.mars. 

Ved tildeling av driftsmidlar løyvde Vestland fk. 100.000 utover vanleg løyving, som laga kan nytta i 

samband med dette arbeidet. Løyvinga er utbetalt til S&fj. fml., men er fellesmidlar til føremålet. 

Økonomi: HFL fekk vanleg driftsløyving frå Vestland fk.( 70.000), som i hovudsak vil bli nytta som før, 

til laga sine aktivitetar etter søknad. Budsjett blir lagt fram på årsmøte. Merk: Vi oppmodar alle lag 

som har fått tilsagn om slik stønad i 2020 eller tidlegare om å senda inn sluttrapport, evt. melda frå 

om tiltaket går ut.   Det vart og sendt inn fellessøknad frå områdelaga til ekstraordinære 

«koronamidlar» , og Vestland fk.løyvde  100.000 til føremålet. Desse midlane blir fordelt etter søknad 

mellom laga i S&Fj. og  Hordaland , det blir sendt ut eiga melding om dette til laga. 

Avgrensingar i aktivitet: Av smittevernomsyn vil det nok vera nødvendig med avgrensingar i øvingar 

m.v. framover. Fylg med i krava som gjeld til eikvar tid, nasjonale og evt. lokale tillegg, og tilpass 

aktiviteten til det.  

